
06 MEI 2018 / 20 SYAABAN 1439H 
============================= 
"UUM : UNIVERSITI PENGURUSAN TERKEMUKA" 
           (THE EMINENT MANAGEMENT UNIVERSITY) 
 
 
KEJOHANAN SUKUUM ANTARA INASIS FASA 1, 2018 

 
PSUKAN ONLINE : Inasis SME Bank menjuarai  acara futsal lelaki manakala Inasis Sime Darby 
menjuarai acara bola jaring dalam Kejohanan Sukan Universiti Utara Malaysia (SUKUUM) 
Antara  Inasis fasa 1, 2018 baru-baru ini bertempat di Dewan Serbaguna Pusat Sukan UUM. 
 
Dalam acara futsal lelaki, Inasis SME Bank  telah dinobatkan sebagai juara setelah menewaskan 
Inasis MISC dengan jaringan 2-1 dalam aksi akhir sekaligus membawa pulang hadiah berupa wang 
tunai sebanyak RM300 berserta dengan sijil manakala naib johan membawa pulang RM 200 berserta 
sijil. Tempat ketiga bersama dimenangi Inasis TNB dan Inasis TM yang membawa pulang RM 100 
setelah tewas dalam aksi separuh akhir. 

Acara akhir bola jaring pula menyaksikan pasukan Inasis Sime Darby membawa pulang RM 300 
beserta sijil setelah menewaskan pasukan Inasis SME Bank dalam aksi akhir manakala tempat 
ketiga bersama dimenangi Inasis Bank Rakyat dan Bank Muamalat. 
 
Bagi acara tenis pula, acara perseorangan lelaki dimenangi oleh Muhammad Anis Alaudin bin Anas 
dari Inasis SME Bank apabila menewaskan Mohd Iqbal bin  Azahari dari Inasis Bank Rakyat dalam 
aksi akhir sekaligus membawa pulang hadiah RM 70 sebagai juara manakala naib juara membawa 
pulang RM 60. Tempat ketiga bersama membawa pulang RM 50 yang dimenangi oleh Farith Emier 
Farhan bin Morni dari Inasis Bank Rakyat dan Muhammad Azmeer bin Azizi dari Inasis Proton. 
 
Acara akhir peseorangan wanita Aisyah bt Rushan dari Inasisi Sime Darby dinobat sebagai juara 
apabila berjaya menewaskan  Yasmen Nadhrah bt Mohd Abdilah dari Inasis SME Bank. Dalam acara 
bergu lelaki pula menyaksikan Inasis Petronas berjaya merangkul  johan dan naib johan setelah dua 
pasukan mereka beraksi dalam aksi akhir. Inasis Petronas berjaya membawa pulang RM 140 
sebagai johan dan naib johan RM 120. Tempat ketiga bersama dimenangi pasukan Inasis Bank 
Rakyat dan Inasis TM yang membawa pulang wang tunai RM 100. 
 
Kejohanan Sukan Universiti Utara Malaysia (SUKUUM) Antara Inasis fasa 1 ,2018 ini adalah anjuran 
Pusat Sukan UUM dengan kerjasama Inasis UUM yang berlangsung pada 4-5 Mei 2018 yang 
melibatkan 3 acara sukan iaitu futsal lelaki, bola jaring dan tenis. 
 
Pusat Sukan selaku penganjur yakin dengan sambutan yang sangat menggalakkan kali ini, 
kejohanan ini akan diteruskan pada masa akan datang sebagai sukan utama tahunan peringkat UUM 
dalam mewujudkan landasan terbaik khusus untuk  mahasiswa mahasiswi UUM lebih aktif dalam 
bersukan.  
 
Habis. 

DARIPADA : 
PUSAT SUKAN  

